
ᖃᓄᐃᑦᑑᓂᖓᓐᓂ ᓇᓗᓇᐃᖅᓯᓂᖅ
ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᑦ (ᐸᕐᓇᐅᑏᑦ) ᐊᑖᓃᑦᑐᑦ ᐊᑐᐊᕈᑎᐅᓪᓗᑎᑦ ᑎᑎᕋᖅᓯᒪᔪᑦ ᐊᑦᑐᐃᓂᖃᕐᓂᕐᒧᑦ 
ᖃᐅᔨᓴᖅᑎᓂᒃ ᑎᒥᐅᔪᓂᒃ ᑲᓇᑕᒥ (ᑎᒥᐅᔪᑦ) ᑕᑯᓐᓇᖅᑐᑦ ᓴᐃᒻᒪᖃᑎᒌᒃᑲᓐᓂᕋᓱᐊᕐᓂᕐᒥᑦ ᓄᓇᖃᖅᑳᖅᓯᒪᔪᓂᒃ. 
ᐸᕐᓇᐅᑎᑦ ᐊᓯᔾᔨᑕᐃᓐᓇᖅᑐᖅ ᓄᑕᔾᔨᖅᑕᐅᑉᐸᑦᑐᓂ ᓯᕗᒧᐊᑉᐸᓪᓕᐊᖏᓐᓇᓂᑦᑎᓐᓂ ᐱᓕᕆᖃᑎᖃᕐᓗᑕ 
ᓄᓇᖃᖅᑳᖅᓯᒪᔪᓂᒃ ᑕᐃᒪᐃᑦᑑᖃᑦᑕᕐᓂᐊᖅᑐᑦ ᐊᓯᖏᓐᓂᓪᓗ ᐱᓕᕆᖃᑎᖃᕐᓗᑕ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᒪᓕᒐᐃᑦ, 
ᓲᕐᓗ ᓄᓇᖃᖅᑳᖅᓯᒪᔪᓂᒃ, ᑲᑐᔾᔨᖃᑎᒌᑦ, ᐱᓕᕆᖃᑕᐅᔪᑦ, ᐱᖃᑕᐅᖏᓐᓇᖅᑑᓗᑎᐅᔾᔮᖏᑦᑐᑦ, ᐊᒻᒪᓗ, ᐃᖏᕐᕋᑎᓪᓗᒋᑦ, 
ᓇᓗᓇᐃᔭᖅᑕᐅᕙᓪᓕᐊᖏᓐᓇᕐᓂᐊᖅᑐᑦ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ, ᑕᐃᒪᐃᒋᐊᖃᖅᑲᑕ.

ᐃᓗᓕᖏᑦ
ᐃᓕᓴᕆᓪᓗᒋᑦ ᐊᓯᔾᔩᓇᓱᐊᖅᓯᒪᔪᑦ, ᓱᓕ ᑕᐃᒪᐃᒻᒪᑦ, ᐱᖅᑯᓯᑦᑎᓐᓂ, ᑲᑎᒪᔨᐅᔪᓂᒃ, ᐃᓄᓐᓂᑦ, ᐱᕙᓪᓕᐊᒐᓱᐊᕐᓂᖏᓐᓂᓪᓗ 
ᓄᓇᖃᖅᑳᖅᓯᒪᔪᑦ, ᑲᓇᑕᐅᑉ ᒐᕙᒪᒃᑯᖏᑦ ᐃᓚᒋᔭᐅᓕᓚᐅᖅᑐᑦ ᓴᐃᒻᒪᖃᑎᒌᓐᓇᓱᐊᕐᓂᕐᒥᑦ ᐊᓪᓚᓂᒃ, ᐃᓄᓐᓂᑦ 
ᐊᓪᓚᖓᔪᓂᓪᓗ. ᑎᒥᐅᔪᑦ, ᑐᑭᖃᑐᖅ ᐃᓕᓴᖅᓯᓂᖏᓐᓂ ᓱᓕᔪᓂᒃ ᑲᓇᑕᒥ ᐊᓯᔾᔩᓇᓱᖃᑦᑕᖅᓯᒪᓂᖏᓐᓂ ᐊᒻᒪᓗ 
ᐊᑯᓂᐊᓗᒃ ᐊᑦᑐᐃᓯᒪᓪᓗᓂ, ᑕᒪᑯᐊ ᐲᔭᖅᑕᐅᕙᓪᓕᐊᒍᒪᒻᒪᑕ ᐱᖁᔭᑦᑎᒍᑦ, ᐊᐅᓚᓂᑦᑎᒍᑦ, ᐃᓱᒪᓂᑦᑎᓂᓪᓗ. 
ᐅᖃᖃᑎᒌᑦᑐᑕ ᓴᐃᒻᒪᖃᑎᒌᓐᓂᕐᒥᑦ ᐅᖓᑖᓄᒃᑲᓂᒻᒪᕆᒃ, ᖃᐅᑕᒫᑦ ᐊᑐᖃᑦᑕᕆᐊᕋᑦᑎᒍᑦ ᐃᖅᑲᓇᐃᔭᕐᓂᑎᓐᓂ. 
ᐃᓕᒃᑲᓂᕐᓗᑕ, ᐱᓕᕆᓇᓱᐊᕐᓗᑕ, ᐱᖅᑯᓯᑦᑎᓐᓂ ᐊᑐᕋᓱᐊᕐᓗᑕ, ᐃᓅᖃᑎᒌᓐᓂᕐᒥᑦ, ᐃᓐᓇᓂᓪᓗ ᓯᕗᓕᖅᑎᖃᕐᓂᕐᒥᑦ 
ᐊᒻᒪᓗ ᑯᕕᑐᐃᓐᓇᑦᑎᐊᖅᑑᔮᕐᓗᒋᑦ ᐱᔭᕆᐊᓕᕗᑦ ᓇᒻᒥᓂᖃᕐᓂᐅᔪᓂᒃ ᑲᑐᔾᔨᖃᑎᒌᓐᓂᒃ.

ᓱᓕᔪᑦ ᓴᐃᒻᒪᖃᑎᒌᓐᓂᕐᒧᓪᓗ ᑭᓪᓕᓯᓂᐊᖅᑏᑦ, ᓇᓗᓇᐃᒃᑯᑎᓕᐊᖑᓯᒪᔪᓃᑦᑐᑦ 2015−ᒥᑦ ᐅᓐᓂᒃᑳᕐᓂᑦ, ᐅᑉᐱᕆᔭᐅᓂᖏᑦ 
ᓱᓕᔪᑦ, ᓴᐃᒻᒪᖃᑎᒌᓐᓂᕐᓗ ᓯᕗᓂᑦᑎᓐᓄᑦ, ᐱᓕᕆᐊᔅᓴᐅᔪᖅ ᓴᐃᒻᒪᖃᑎᒌᓐᓂᕐᒧᑦ ᑲᔪᓰᓐᓇᕐᓂᐊᕐᖓᑦ ᐋᖅᑭᔅᓱᐃᓗᑎᑦ 
ᑲᒪᐃᓐᓇᕐᓗᑎᑦ ᐱᓕᕆᖃᑎᒌᑦᑎᐊᕐᓗᑎᓪᓗ. ᑭᓪᓕᓯᓂᐊᖅᑏᑦ ᐊᔭᐅᖅᑐᐃᑲᓐᓂᕐᖓᑕ ᖃᓄᖅ ᑲᑐᔾᔨᖃᑎᒌᑦ ᓯᓚᕐᔪᐊᒥ 
ᓇᓗᓇᐃᖅᓯᓯᒪᓂᖏᑦ ᐱᔪᓐᓇᐅᑎᖏᑦᑕ ᓄᓇᖃᖅᑳᖅᓯᒪᔪᑦ  (UN ᓇᓗᓇᐃᖅᑕᐅᓯᒪᔪᑦ) ᐊᑐᐃᓇᖃᖅᑎᑦᑎᑦᑎᐊᕐᖓᑕ 
ᐱᔭᕆᐊᓕᓐᓂᑦ ᒪᓕᒐᕐᓂᑦ, ᐃᓕᖅᑯᓯᐅᒋᐊᓕᓐᓂᒃ ᐊᑐᐊᕆᐊᓕᓐᓂᓪᓗ ᓴᐃᒻᒪᖃᑎᒌᓐᓂᕐᒧᑦ ᑕᑯᒥᓇᓐᓂᖅᓴᐅᖁᓪᓗᒋᑦ 2000−
ᖏᓐᓃᑦᑐᑦ ᐊᕐᕌᒍᐃᑦ ᑲᓇᑕᒥ. ᑎᒥᐅᔪᑦ ᐱᓕᕆᓂᐊᖅᑐᑦ ᐱᓕᕆᖃᑎᖃᑦᑎᐊᕐᓗᑎᑦ ᑕᒪᒃᑯᓂᖓ ᑐᕌᒐᓕᓐᓂ ᐱᔪᒪᔪᓂᒃ 
ᐊᒻᒪᓗ ᓯᓚᕐᔪᐊᒥ ᑲᑐᔾᔨᖃᑎᒌᑦ ᓇᓗᓇᐃᖅᓯᓯᒪᓂᖏᓐᓂ, ᑕᒪᒃᑯᐊ ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᒪᓕᑦᑕᐅᑦᑎᐊᖁᓪᓗᒋᑦ 
ᒐᕙᒪᑐᖃᒃᑯᓐᓂ ᐊᑦᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᓂᒃ.

ᑎᒥᐅᔪᑦ ᓱᓕᔪᓂᒃ ᓴᐃᒻᒪᖃᑎᒌᓐᓂᒧᓪᓗ ᐃᖏᕐᕋᓂᑦ ᐃᓚᖃᕐᒥᔪᑦ ᐱᒋᐊᕈᑎᑕᖃᖅᑎᓪᓗᒍ ᐊᔾᔨᐅᖏᑦᑐᓂᒃ ᐃᑲᔪᖅᑐᐃᔪᓂᒃ 
ᑲᓇᑕᐅᑉ ᒐᕙᒪᒃᑯᓐᓂ ᐱᓕᕆᓂᐊᕐᓂᖏᓐᓂ ᓄᑖᕈᖅᑎᑦᑎᓇᓱᐊᕐᓂᕐᒥᑦ ᑲᓇᑕᒥ ᑲᓇᑕᒧᑦ, ᒐᕙᒪᒥ ᒐᕙᒪᒧᑦ, 
ᒐᕙᒪᑐᖃᒃᑯᓂᓪᓗ. ᑎᒥᐅᔪᑦ ᐃᑲᔫᓯᖃᐃᓐᓇᕐᓂᐊᕐᖓᑕ ᐊᕐᕌᒍᒐᓴᕐᓄᑦ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᑐᒥᓂᕐᓂᑦ, 
ᐊᐅᓚᑦᑎᓂᖏᓐᓂ, ᐱᖁᔭᓕᐅᖅᐸᓪᓕᐊᓂᕐᒥᑦ, ᑮᓇᐅᔭᓯᐅᕐᓂᕐᒥᑦ, ᐅᓪᓗᒥᓕᓴᐅᓂᖅᓴᓂᒃ ᐊᖏᕈᑎᔅᓴᓂᒃ ᐊᐃᕙᔾᔪᑎᖃᕐᓗᑎᑦ, 
ᐊᒻᒪᓗ ᐱᐅᓯᕚᓪᓕᑎᑦᑏᓐᓇᕋᓱᐊᕐᓗᑎᑦ ᐱᓕᕆᖃᑎᖃᕐᓂᖏᓐᓂ ᒐᕙᒪᑐᖃᒃᑯᓐᓂ. ᑐᑭᓯᐅᖃᒪᑎᒌᑦᑎᐊᓂᖅᓴᐅᓗᑎᑦ 
ᐊᑦᑐᐃᓂᖏᓐᓂ ᐊᖏᔫᑎᓂᒃ ᐱᓕᕆᐊᔅᓴᓄᒃ ᖃᓄᕐᓗ ᑲᒪᒋᔭᕆᐊᖃᕐᒪᖔᑕ ᐊᑦᑐᐃᓂᖃᖅᑐᑦ. ᐊᑐᓕᖅᑎᑦᑎᓂᖏᓐᓂ 
ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᓂᒃ ᐊᒥᓱᓂᑦ ᐊᔅᓱᕉᑎᑕᖃᕐᓂᐊᕐᖓᑕ, ᓴᖅᑭᐸᓪᓕᐊᑐᐃᓐᓇᕐᓂᐊᕐᖓᑕ 
ᑕᐃᒪᐃᑦᑑᖃᑎᒥᓃᓲᑦ ᐱᖃᑕᐅᖃᑦᑕᕐᓗᑎᑦ ᒪᓕᒐᓕᐅᕐᕕᒻᒥ ᐱᖁᔭᓕᐅᕐᓂᖏᓐᓂ ᐊᖏᔫᑎᓂᒃ ᐱᓕᕆᐊᓂᒃ ᑲᓇᑕᒥ 
ᑕᐃᒪᓕ ᑐᑭᖃᖅᑯᖅ ᐊᒻᒪᓗ ᐱᒋᐊᕈᑎᑦᑎᐊᕙᐅᕗᑦ ᑲᔪᓯᑎᑦᑎᓇᓱᐊᕐᓗᓂ ᓴᐃᒻᒪᖃᑎᒌᓐᓂᕐᒥᑦ ᑐᕌᒐᖏᓐᓂ.

https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf
https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf

ᑕᑯᓐᓇᖅᑕᐅᔪᑦ
ᑎᒥᐅᔫᑉ ᑕᑯᓐᓇᖅᑕᖏᑦ ᐊᐅᓚᔾᔪᑎᖃᕐᓂᐊᖅᑐᑦ ᑎᓴᒪᐅᓕᖅᑲᖓᔪᓂᒃ ᐊᖅᑯᑎᐅᓂᐊᖅᑐᓂᒃ ᑭᒡᒐᑐᖅᑕᐅᓗᑎᑦ ᑎᒥᐅᔫᑉ 
ᓯᕗᓪᓕᖅᐸᐅᑎᒋᐊᓕᖏᓐᓄᑦ ᓯᕗᕙᕆᐊᒃᑲᓂᕐᓗᒋᑦ ᓱᓕᔪᑦ ᓴᐃᒻᒪᖃᑏᒋᓐᓂᕐᒧᑦ: ᐃᓂᓪᓚᑦᑎᐊᕐᓗᒋᑦ ᑐᑭᖃᖅᑎᕆᐊᕐᓗᒋᓪᓗ 
ᐱᓕᕆᖃᑎᒌᓐᓂᐅᔪᑦ, ᐃᑉᐱᒋᔭᖃᑦᑎᐊᕐᓂᖅ ᐊᐅᓚᔾᔪᑎᓂᒃ ᖃᐅᔨᒪᓂᐅᔪᓂᓪᓗ, ᓯᕗᓕᖅᑎᖃᕐᓂᖅᓴᐅᓗᑎᑦ ᓄᓇᖃᖅᑳᖅᑐᒥᓂᕐᓂᑦ 
ᐊᑦᑐᐃᓂᖃᑦᑎᐊᕐᓗᑎᑦ ᖃᐅᔨᓴᖅᑕᐅᓂᖏᓐᓂ, ᐊᒻᒪᓗ ᐃᓕᓐᓂᐊᑎᑦᑎᑲᓐᓂᕐᓂᖅ, ᐅᔾᔨᕈᓱᑉᐹᓪᓕᑎᑦᑎᑲᓐᓂᕐᓂᖅ 
ᐃᓚᓕᐅᔾᔨᓂᕐᓗ. 

ᐊᑐᓂ ᐊᖅᑯᑎᐅᔪᑦ ᑲᔪᓯᑎᑕᐅᑦᑎᐊᕐᓗᑎᑦ ᓇᓗᓇᐃᔭᖅᓯᒪᑦᑎᐊᕐᓗᑎᓪᓗ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑐᑭᓯᔭᕐᓂᑦᑎᐊᕐᓗᑎᑦ 
ᑎᒥᐅᔫᑉ ᑕᑎᒋᔭᐅᔪᓐᓇᕐᓂᖏᓐᓂ ᓄᓇᖃᖅᑳᖅᑐᒥᓃᑦ ᐱᓕᕆᖃᑎᑦᑎᓐᓄᑦ. ᐱᓕᕆᓂᐊᕐᓗᑎᑦ ᐊᑯᓂ ᐃᓕᓐᓂᐊᖏᓐᓇᕐᓗᑎᑦ 
ᑐᓴᕐᕕᐅᖃᑦᑕᕐᓗᑎᓪᓗ ᓄᓇᖃᖅᑳᖅᓯᒪᔪᓂᒃ.  

ᐸᕐᓇᐅᑎ ᐃᑲᔪᖅᑐᐃᒐᖅᑐᑦ ᑎᒥᐅᔫᑉ ᐱᓕᕆᐊᖏᓐᓂ ᒪᓕᑦᑎᐊᕐᓗᑎᑦ ᑐᕌᒐᖏᓐᓂ ᐊᒻᒪᓗ ᐱᔪᒪᔭᐅᔪᓂᒃ ᑲᑐᔾᔨᔨᓄᑦ ᓯᓚᕐᔪᐊᒥ 
ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗ ᐅᑯᓂᖓ ᐊᑐᐊᖓᕐᓂᑦ ᒪᓕᒐᕐᓂᑦ:

 � ᐃᑉᐱᖑᓱᑦᑎᐊᕐᓂᖅ, ᐅᖃᐅᓯᒃᑯᑦ ᐱᒋᐊᕐᓂᑯᓪᓗ, ᐱᔪᓐᓇᐅᑎᖏᑦ ᓄᓇᖃᖅᑳᖅᓯᒪᔪᑦ ᐃᓕᓴᕆᔭᐅᓯᒪᓂᖏᓐᓂ 
ᓇᓗᓇᐃᖅᑕᐅᓯᒪᓂᖏᓐᓂᓪᓗ ᒪᓕᒐᕐᓂᑦ 35−ᒥᑦ ᒪᓕᒐᕐᔪᐊᕐᓂᑦ ᐱᖁᔭᖏᓐᓂ, 1982−ᒥ, ᐱᓂᐊᕐᓂᕆᓯᒪᔭᖏᓐᓂ 
ᒪᓕᑦᑎᐊᖅᓯᒪᓪᓗᑎᑦ ᒐᕙᒪᑐᖃᒃᑯᑦ

 � ᑮᓇᐅᔭᖅᑎᒍᑦ ᐃᑲᔪᕐᓗᑎᑦ ᐊᓯᖏᑎᒍᓪᓗ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔪᓂᒃ ᐱᖃᑕᐅᑦᑎᐊᕈᓐᓇᖁᓪᓗᒋᑦ 
ᑐᑭᖃᑦᑎᐊᖅᑐᓂᓪᓗ

 � ᐊᑐᕐᓗᑎᑦ ᐊᔾᔨᐅᖏᑦᑐᓂᒃ ᐱᓕᕆᖃᑎᓕᒫᖏᓐᓂ ᓄᓇᖃᖅᑳᖅᑐᓕᒪᓂᒃ

ᐊᑯᓂᒧᑦ ᑐᕌᒐᐃᑦ ᐸᕐᓇᐅᑎᓂᒃ ᐊᑐᓕᖅᑎᑕᐅᒋᐊᓕᑦ ᐃᒪᐃᑦᑐᓪᓗᑎᑦ:

 � ᐊᑦᑐᐃᓂᖃᕐᓂᕐᒧᑦ ᖃᐅᔨᓴᐅᑎᒥᒃ ᐊᑐᐃᓐᓇᐅᑦᑎᐊᖁᓗᒋᑦ, ᓯᕗᕙᕐᓗᑎᑦ ᑐᓴᐅᒪᖃᑕᐅᑎᑦᑎᐊᕐᓗᑎᓪᓗ 
ᐊᖏᕈᑎᓃᓪᓗᑎᒃ, ᓄᓇᓕᓐᓂ ᑕᐃᒪᐃᑦᑐᖃᕈᒪᓐᓂᖅᑲᑦ

 � ᐊᐳᖅᑕᕈᑕᐅᕙᑦᑐᑦ ᒥᑭᓪᓕᕚᓪᓕᕐᓗᒋᑦ ᓄᓇᖃᖅᑳᖅᑐᑦ ᐱᖃᑕᐅᔪᒪᓂᖏ ᐊᑦᑐᐃᓂᕐᒧᑦ ᖃᐅᔨᓴᕐᓂᕐᒥᑦ

 � ᐱᐅᓯᕚᓪᓕᕐᓗᒋᑦ ᐅᑉᐱᕆᖃᑦᑕᐅᑎᓂᖏᑦ ᐊᔾᔨᒌᔾᔫᒥᓗᑎᓪᓗ ᖃᓄᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ 
ᐃᓱᒪᒋᔭᐅᒻᒪᖔᑕ, ᐸᖅᑭᔭᐅᒻᒪᖔᑕ, ᑲᒪᒋᔭᑦᑎᐊᕐᒪᖔᑕ ᐊᑦᑐᐃᓂᖃᕐᓂᕐᒧᑦ ᖃᐅᓴᕐᓂᕐᒥᑦ

 � ᐊᐳᖅᑕᕈᑎᖃᓗᐊᕈᓐᓃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐃᖅᑲᓇᐃᔭᖅᑎᑖᖅᑎᑦᑎᓂᕐᒥᑦ ᐱᓯᒪᐃᓐᓇᕐᓗᒋᓗ ᑎᒥᐅᔪᓂᒃ, 
ᒪᑯᐊᓗ ᐊᒥᓱᕈᒃᑲᓐᓂᕋᓱᐊᕐᓗᒋᑦ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᖅᑏᑦ

 � ᐱᐅᓯᕚᓪᓕᑲᓐᓂᕐᓗᒋᑦ ᐃᓕᓐᓂᐊᕈᑎᔅᓴᐃᑦ, ᐱᓕᒻᒪᒍᓐᓇᕐᓂᖏᑦ, ᐅᔾᔨᕈᓱᑉᐹᓪᓕᑲᓐᓂᕈᓐᓇᕐᓂᖏᓐᓂᓪᓗ ᑎᒥᐅᔪᒥᑦ 
ᐃᖅᑲᓇᐃᔭᖅᑎᓕᒫᓄᑦ ᐃᑉᐱᒋᔭᐅᑦᑎᐊᖁᓪᓗᒋᑦ ᐱᓕᕆᖃᑎᒌᑦᑎᐊᕈᓐᓇᕐᓗᑎᑦ ᓄᓇᖃᖅᑳᖅᓯᒪᔪᓂᒃ 



 

6 • ᐊᑦᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᑦ ᑎᒥᐅᔪᒧᑦ ᑲᓇᑕᒥ ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᑦ

ᑎᓴᒪᐃᑦ ᐊᖅᑯᑕᐅᔪᑦ
ᐃᓂᓪᓚᑦᑎᐊᕐᓗᒋᑦ ᑐᑭᖃᖅᑎᕆᐊᕐᓗᒋᓪᓗ ᐱᓕᕆᖃᑎᒌᓐᓂᐅᔪᑦ
ᑎᒥᐅᔪᑦ ᐱᓕᕆᖃᑎᖃᕐᓂᖏᑦ ᓄᓇᖃᖅᑳᖅᓯᒪᔪᓂᒃ ᒪᓕᒋᐊᓖᑦ ᐃᓕᓴᕆᔭᐅᓯᒪᓂᖏᓐᓂ ᓄᓇᖃᖅᑳᖅᓯᒪᔪᑦ ᐊᖏᕐᕋᕆᔭᖏᓐᓂ 
ᐊᐅᓚᑕᐅᒍᓐᓇᕐᓂᖏᓐᓂᓪᓗ ᓄᓇᓂᑦ ᓯᕗᓂᖓᓐᓂ ᒐᕙᒪᑐᖃᒃᑯᑦ ᓇᓗᓇᐃᖅᓯᓚᐅᓐᖏᓐᓂᖏᓐᓂ ᑎᒍᒥᐊᕋᓱᓐᓂᖏᓐᓂ, 
ᐊᒻᒪᓗ ᐱᓯᒪᔭᐅᑦᑎᐊᕐᓗᑎᑦ ᐱᖅᑯᓯᑎᒍᑦ ᐊᑐᖅᑕᐅᖃᑦᑕᖅᑐᓂᒃ ᐅᑭᐅᖅᑕᖅᑐᒥ. ᑎᒥᐅᔪᖅ, ᓄᓇᖃᖅᑳᖅᑐᒥᓂᕐᓂᑦ 
ᐊᔾᔨᐅᖏᑦᑐᓂᒃ ᐱᓕᕆᖃᑎᖃᑦᑎᐊᕐᓗᑎᑦ, ᒪᓕᒐᖅᑎᒍᓪᓗ ᐸᖅᑭᔭᐅᓗᑎᑦ ᐱᔪᒪᖏᓐᓂ, ᓄᓇᖏᓐᓂ, ᐱᓕᕆᖃᑎᖃᕐᓂᖏᓐᓂ 
ᐅᖓᑕᓅᖓᒻᒪᕆᓪᓗᑎᑦ ᑭᒃᑯᑐᐃᓐᓇᕐᓂᑦ ᐱᖃᑕᐅᓂᐊᖅᑐᓂᒃ ᑕᐃᒪᐃᑎᑕᐅᓗᑎᑦ. 

ᑲᒪᔅᓴᐃᓐᓇᕆᐊᓕᓪᓚᕇᑦ ᑎᒥᐅᔪᑦ ᐱᓕᕆᐊᔅᓴᖏᓐᓂ ᐊᒻᒪᓗ ᓴᐃᒻᒪᖃᑎᒌᓐᓂᕐᒥᑦ ᓴᖅᑮᓗᑎᑦ ᐱᓕᕆᖃᑎᒋᑦᑎᐊᑲᓐᓂᕐᓗᑎᒍᓪᓗ 
ᓄᓇᖃᖅᑳᖅᓯᒪᔪᑦ. ᐱᓕᕆᖃᑎᒌᑦᑎᐊᕋᓱᐊᕐᓗᑎᒃ ᐃᓗᐊᓂ ᓯᓚᑖᓂᓗ ᐊᔾᔨᐅᖏᑦᑐᓂᒃ ᖃᐅᔨᓴᕆᐊᓕᓐᓂᒃ, ᒪᑯᓂᖓᓗ 
ᐱᕙᓪᓕᐊᑎᑦᑎᓗᑎᒃ ᒪᓕᒐᐅᒐᔭᖅᑐᓂᒃ, ᐊᑐᒐᕐᓂᑦ ᐊᒻᒪᓗ ᐱᖁᔭᕐᓂᑦ ᐸᕐᓇᐅᑎᖃᕐᓗᑎᑦ. ᑕᐃᒫᒃ ᑐᑭᖃᕋᔭᖅᑐᑦ, 
ᑭᒡᒐᖅᑐᖅᑕᐅᓗᑎᒃ ᒐᕙᒪᑐᖃᒃᑯᑦ, ᑲᒪᑦᑎᐊᕐᓗᑎᓪᓗ, ᓱᓕᑦᑎᐊᕐᓗᑎᓪᓗ, ᐱᔪᒪᑦᑎᐊᕐᓗᑎᓪᓗ ᑕᐃᒪᐃᓪᓗᐊᑎᑦᑎᓗᑎᓪᓗ. 

ᐱᓕᕆᐊᕆᓂᐊᖅᑕᖏᑦ:
 � ᐊᑐᓕᖅᑎᑦᑎᕙᓪᓕᐊᓇᓱᐊᕐᓗᑎᑦ ᐅᖃᐅᔾᔨᒋᐊᕆᔭᕆᐊᖃᕐᓂᖏᓐᓂ ᓄᓇᖃᖅᑳᖅᓯᒪᔪᓂᒃ ᐅᖃᐅᔾᔨᒋᐊᖅᑎᓂᒃ 

ᑲᑎᒪᔨᕋᓛᓂᒃ  

 � ᒪᑭᑉᐸᓪᓕᐊᓗᑎᑦ ᐱᓕᕆᖃᑎᖃᖅᐸᓪᓕᐊᓗᑎᓪᓗ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᖃᑎᒌᓐᓂᒃ ᖃᐅᔨᒪᔭᖏᓐᓂ 
ᐅᓂᒃᑳᖃᖃᑦᑕᕐᓗᑎᑦ ᑐᓴᐅᒪᑎᑎᓗᑎᓪᓗ ᑭᓱᑐᐃᓐᓇᕐᓂᑦ ᓯᕗᓪᓕᖅᐸᐅᑎᒋᐊᓕᓐᓂᓪᓗ

 � ᒪᑭᑉᐸᓪᓕᐊᓗᑎᑦ ᐱᓕᕆᖃᑎᖃᖅᐸᓪᓕᐊᓗᑎᓪᓗ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᓐᓂ, ᓯᓚᑖᓃᓐᖔᖅᑐᓂᒃ 
ᖃᐅᔨᓴᕐᓂᒥᑦ ᐱᕙᓪᓕᐊᒍᓐᓇᕐᓗᑎᑦ

 � ᐊᖏᖅᔪᖅᑲᐅᑎᓂᒃ ᐃᖅᑲᓇᐃᔭᖅᑎᓂᒃ ᐱᓕᕆᖃᑎᖃᕐᓗᑎᑦ ᐊᑐᓂ ᐊᕕᑦᑐᖅᓯᒪᔪᓂᒃ ᐊᑯᓂᒧᑦ 
ᐱᓕᕆᖃᑎᖃᕈᓐᓇᖁᓪᓗᒋᑦ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᐃᑲᔪᖅᑐᐃᓗᑎᑦ ᐱᓕᕆᐊᖑᕙᑦᑐᓂᒃ ᑐᕌᒐᖃᖅᑐᓂᒃ 
ᐱᓕᕆᐊᑐᐃᓐᓇᓂᓪᓗ ᑐᕌᖓᓪᓗᐊᓐᖏᑦᑐᓂᑦ ᑭᓱᓄᑦ

 � ᓂᓪᓕᐊᒍᓐᓇᕐᓗᑎᑦ ᓄᓇᓕᐸᐅᔭᓐᓂᑦ ᓯᓚᑖᓂᓗ ᓇᓗᓇᐃᖅᑕᐅᓯᒪᔪᑦ ᐊᓪᓚᓄᑦ ᓄᓇᖏᓐᓂ ᑐᓴᖅᑕᐅᖃᑦᑕᕐᓗᑎᑦ 
ᐊᒻᒪᓗ ᐃᓱᒪᒋᔭᐅᔪᓐᓇᕐᓗᑎᑦ ᑎᒥᐅᔪᑦ ᐱᓕᕆᐊᖏᓐᓂ

 � ᓇᓗᓇᐃᔭᕈᑎᔅᓴᓂᒃ ᓴᖅᑮᓗᑎᑦ ᐊᐳᖅᑕᕈᑕᐅᕙᑦᑐᓂᓪᓗ ᐱᑕᖃᓐᖏᓂᖅᓴᐅᑎᑦᑎᓇᓱᐊᕐᓗᑎᑦ ᐱᖃᑕᐅᕙᑦᑐᓂᒃ 
ᐊᑦᑐᖅᑕᐅᓂᐊᕐᓂᕐᒧᑦ ᖃᐅᔨᓴᐅᑎᓂᒃ ᓄᓇᖃᖅᑳᖅᓯᒪᔪᑦ ᐃᓐᓇᖏᓐᓄᑦ, ᐃᓅᓱᑦᑐᖏᓐᓄᑦ, ᓱᕈᓯᖏᓐᓄᑦ, ᐊᕐᓇᓄᑦ, 
ᐊᖑᑎᓄᑦ ᐃᒻᒥᒃᑯᓪᓗ ᑎᒥᒥᑎᒍᑦ ᐊᔪᕈᑎᓕᓐᓄᑦ, ᐊᕐᓇᐃᓪᓗ ᐊᖑᑏᓪᓗ ᑕᐃᒪᐃᑦᑑᖃᑎᖏᓐᓂᓲᕐᓂᑦ

 � ᐱᓕᕆᖃᑎᖃᕐᓗᑎᑦ ᐊᓯᖏᓐᓂ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᕕᖏᓐᓂ, ᑲᓇᑕᒥ ᐊᕕᑦᑐᖅᓯᒪᔪᓂᒃ ᒐᕙᒪᐅᔪᓂᒃ 
ᐃᓅᓯᓕᒫᕐᓗ ᒪᓕᒐᓕᐅᖅᐸᑦᑐᓂᒃ ᐋᖅᑭᑦᑕᐅᓇᓱᐊᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᑦ ᐊᑦᑐᖅᑕᐅᓂᖏᑦ 
ᖃᐅᔨᓴᐅᑎᓂᒃ ᐋᖅᑭᑦᑕᐅᔪᓐᓇᖏᑦᑐᓂᑦ ᐊᓯᖏᓐᓄ ᐱᓕᕆᐊᓄᑦ ᐅᕝᕙᓘᓐᓃᑦ ᐃᓚᖏᓐᓄᑦ

 � ᑲᒪᓇᓱᐊᕐᓗᑎᑦ ᐱᓕᕆᖃᑎᖃᕋᓱᐊᕐᓗᑎᓪᓗ ᐅᓪᓗᒥᐅᔪᖅ ᒪᓕᒐᐅᔪᓂᒃ ᑲᓇᑕᒥ ᒪᓕᑦᑐᓂᑦ ᐊᑐᓂ ᐊᔾᔨᐅᖏᑦᑐᓂᒃ 
ᐱᓕᕆᖃᑎᖃᕐᓂᖏᓐᓂ ᒐᕙᒪᑐᖃᒃᑯᓐᓂ ᐊᒻᒪᓗ ᐃᑉᐱᒋᑦᑎᐊᕐᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ ᐱᔪᒪᓂᖏᑦ, 
ᑐᕌᖓᔪᓂᒃ “ᐊᐅᓚᑦᑎᓇᓱᐊᕐᓂᕐᒧᑦ” ᓇᒻᒥᓂᖅ ᐱᓇᓱᐊᕐᓗᑎᑦ

 � ᐸᕐᓇᐅᑎᓕᐅᕐᓗᑎᑦ ᑐᑭᖃᕐᔫᒥᔪᓂᒃ ᐱᓕᕆᖃᑎᖃᕈᓐᓇᕐᓗᑎᑦ, ᐊᒻᒪᓗ ᐱᖃᑕᐅᔪᓐᓇᕐᓗᑎᑦ, ᓄᓇᖃᖅᑳᖅᓯᒪᔪᓂᒃ 
ᐊᑐᐊᒐᓕᐅᕐᓂᖏᓐᓂ, ᐱᖁᔭᕐᓂᑦ ᐊᑐᐊᖅᓯᔾᔪᑎᔅᓴᓂᒃ ᐸᕐᓇᐅᑎᓂᒃ

https://www.canada.ca/en/impact-assessment-agency/advisory/advisory-groups/indigenous-advisory-committee.html
https://www.canada.ca/en/impact-assessment-agency/advisory/advisory-groups/indigenous-advisory-committee.html


 

7 • ᐊᑦᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᑦ ᑎᒥᐅᔪᒧᑦ ᑲᓇᑕᒥ ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᑦ

ᐃᑉᐱᒋᔭᖃᑦᑎᐊᕐᓂᖅ ᐊᐅᓚᔾᔪᑎᓂᒃ ᖃᐅᔨᒪᓂᐅᔪᓂᓪᓗ
ᓄᓇᖃᖅᑳᖅᓯᒪᔪᑦ ᐊᑯᓂᐊᓗᒃ ᓇᒻᒥᓂᖅ ᐊᐅᓚᔾᔪᑎᓂᑦ ᐱᑕᖃᖅᓯᒪᔪᑦ ᐱᔭᕆᐊᑐᐃᓐᓇᖅᑐᑎᓪᓗ, ᐊᖏᔪᐊᓘᓪᓗᑎᓪᓗ, 
ᐃᑎᔪᐊᓗᓐᓃᓐᖔᖅᑐᑎᓪᓗ ᐅᑭᐅᖅᑕᖅᑐᒥ. ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᒪᓕᒐᐃᓪᓗ ᐃᓱᒪᒋᔭᐅᔪᓐᓇᖅᑐᑦ 
ᐱᖁᔭᕐᔪᐊᖑᓗᑎᑦ ᐊᓯᐊᓂᓐᖔᖅᓯᒪᔪᒃ ᒐᕙᒪᒃᑯᓐᓂ ᖁᕝᕙᓯᓐᓂᖅᓴᓂᑦ. ᐊᓯᔾᔩᓇᓱᐊᕐᓂᕐᒥᑦ ᐱᖁᔭᖏᑦ ᓲᕐᓗ ᐊᓪᓚᐃᑦ 
ᐱᖁᔭᖏᑦ ᐲᖅᑕᐅᒋᐊᓕᑦ ᐊᐅᓚᑦᑎᔾᔪᑏᑦ ᐋᖅᑮᖔᓗᑎᑦ ᐱᖅᑯᓯᖏᓐᓂ ᒪᓕᓪᓗᑎᑦ ᓄᑖᕐᓄᑦ ᑎᑭᑦᑐᓄᑦ. ᐃᑲᔪᖅᑐᕐᓗᒋᑦ 
ᓄᑖᑦ ᑲᓇᑕᒥ ᑲᓇᑕᒧᑦ, ᒐᕙᒪᒥ ᒐᕙᒪᒧᑦ, ᒐᕙᒪᑐᖃᒃᑯᓂᓪᓗ ᐱᓕᕆᖃᑎᖃᕐᓂᕐᒥᑦ, ᑎᒥᐅᔪᓪᓗ ᐃᓕᓴᕆᔭᐅᓗᑎᑦ 
ᐃᑉᐱᒋᔭᐅᑦᑎᐊᕐᓗᑎᓪᓗ ᓄᓇᖃᖅᑳᖅᓯᒪᔪᑦ ᐊᑐᖃᑦᑕᖅᑕᖏᑦ, ᐃᑲᔪᖅᑐᕐᓗᒋᓪᓗ ᐱᓇᓱᐊᕐᓂᖏᑦ ᓄᓇᖃᖅᑳᖅᓯᒪᔪᑦ 
ᑲᑐᔾᔨᔩᑦ ᐊᑐᖅᑕᐅᔪᓐᓇᖁᓪᓗᒋ ᐊᑦᑐᐃᓂᕐᒧᑦ ᖃᐅᔨᓴᕐᓂᒨᖓᔪᓂᒃ ᑲᒪᒋᔭᐅᕙᓪᓕᐊᔪᓂᒃ. 

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᒪᓕᓪᓗᑎᑦ ᐊᔾᔨᐅᖏᑦᑐᓂᒃ ᐱᖅᑯᓯᖏᓐᓂ, ᐅᖃᐅᓯᖏᓐᓂ, ᐅᑉᐱᕆᔭᖏᓐᓂ, 
ᐅᐊᑦᑎᐊᕈᕐᓂᓴᖁᑎᖏᓐᓂ, ᐊᐅᓚᑦᑎᔾᔪᑎᖏᓐᓂ ᐊᒻᒪᓗ ᒪᓕᒐᖅᑎᒎᖓᔪᓂᒃ ᓄᓇᖃᖅᑳᖅᓯᒪᔪᓂᒃ. ᓇᒦᓐᓂᖏᓐᓂ 
ᒪᓕᑦᑐᑦ, ᐊᖏᓪᓕᕚᓪᓕᕐᓗᑎᑦ ᐊᖏᔫᓗᑎᓪᓗ. ᑎᒥᐅᔪᖅ ᐃᓕᓴᖅᓯᓯᒪᔪᑦ ᐅᑉᐱᕆᔭᖏᓐᓂ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᓐᓂ ᐊᑦᑐᐃᓂᕐᒧᑦ ᖃᐅᔨᓴᕐᓂᕐᒧᑦ, ᐊᒻᒪᓗ ᖃᓄᖅᑑᕆᐊᓕᑦ ᐸᖅᑭᔭᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᖏᓐᓂ ᐃᓱᒪᒋᔭᐅᖁᓪᓗᒋᑦ ᑲᓐᖑᓇᖅᑑᓂᖏᓐᓂ ᐊᖏᖅᑕᐅᓯᒪᓐᖏᑦᑐᓂᓪᓗ ᓴᖅᑭᖅᑕᐅᒋᐊᖃᓐᖏᑦᑐᑦ. 
ᓱᓕᔪᓂᑦ ᐅᑉᐱᕆᔭᐅᓕᖅᐸᓪᓕᐊᓗᑎᒃ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐃᑲᔪᕐᓂᖃᕋᔭᖅᑐᑦ ᑎᒥᐅᔪᒥᑦ 
ᓴᖅᑮᓗᑎᑦ ᐊᐅᓚᑦᑎᒍᓐᓇᕐᓗᑎᓪᓗ ᒪᓕᒋᐊᓕᓐᓂᒃ ᐱᔭᕆᐊᓕᖏᓐᓂ ᓄᓇᖃᖅᑳᖅᓯᒪᔪᓄᑦ ᖃᐅᔨᒪᓂᖏᓐᓅᖓᔪᓂᒃ 
ᑲᑐᔾᔨᒍᓐᓇᑦᑎᐊᕐᓗᑎᑦ ᐃᓱᒪᖅᓱᕐᓗᑎᑦ ᑐᑭᖃᑦᑎᐊᖅᑐᓂᓪᓗ ᐃᓱᒪᖃᕆᐊᖃᕋᔭᖅᑐᑎᑦ.

ᐱᓕᕆᐊᖏᑦ:

 � ᐋᖅᑭᔅᓱᐃᓪᓗᑎᑦ ᓴᓇᕐᕈᑎᔅᓴᓂᒃ ᑎᒥᐅᔪᑉ ᐃᑲᔪᖅᑐᐃᒍᒪᓂᖏᑦ ᐊᐅᓚᑦᑎᒍᓐᓇᕐᓂᖏᑦ ᐱᖃᑕᐅᑎᓪᓗᒋᑦ 
ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᑦ ᐊᑦᑐᐃᓂᕐᒧᑦ ᐊᕕᑦᑐᖅᓯᒪᔪᓂᓪᓗ ᐃᑲᔪᖅᑐᐃᓂᕐᒥᑦ ᒪᓕᓪᓗᑎ ᓇᒻᒥᓂᖅ 
ᒪᓕᒐᖏᓐᓂ, ᐃᓕᖅᑯᓯᖏᓐᓂ ᐊᐅᓚᔾᔪᓯᖏᓐᓂ. ᐊᐳᖅᑕᐅᕈᑕᐅᔪᑦ ᐲᔭᕈᓐᓇᕐᓗᒋᑦ ᑎᒥᐅᔪᑦ ᐊᐅᓚᓂᖏᓐᓂ 
ᐊᑦᑐᐃᓂᖃᕈᓐᓇᖅᑐᓂᒃ

 � ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᑕᒪᒃᑯᐊ ᑲᔪᓯᑦᑎᐊᖁᓪᓗᒋᑦ ᑐᑭᖃᑦᑎᐊᕐᓗᑎᓪᓗ 
ᐃᓱᒪᒋᔭᐅᑦᑎᐊᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᑕᒪᑐᒥᖓ ᐊᑦᑐᐃᓂᓂᕐᒧᑦ ᖃᐅᓴᕐᓂᕐᒥᑦ ᐊᒻᒪᓗ 
ᑭᖑᓂᖓᓂ ᐃᓱᒪᓕᐅᕈᓐᓇᕐᓗᑎᑦ 

 � ᖃᐅᔨᒋᐊᕐᓗᒋᑦ ᐃᓚᖏᓐᓂ ᐱᓕᕆᐊᖑᔪᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᐱᖃᓯᐅᑎᓗᒋᑦ ᓄᓇᖃᖅᑳᖅᓯᒪᔪᑦ 
ᖃᐅᒪᓂᖏᑦ

 � ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᓐᓂ ᐃᖏᕐᕋᑦᑎᐊᕋᓗᐊᕐᒪᖔᑕ ᑐᑭᖃᑦᑎᐊᖅᑐᓂᓪᓗ 
ᐃᓱᒪᒋᔭᐅᓂᖏᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐸᕐᓇᐅᑎᓂᒃ ᐊᒻᒪᓗ ᐊᕕᑦᑐᖅᓯᒪᔪᓂᒃ ᖃᐅᔨᓴᕐᓂᕐᒥᑦ 

 � ᒪᓕᔾᔫᒥᓗᑎᑦ ᐱᓕᕆᐊᑦᑎᓐᓂ ᓇᓗᓇᓐᖏᑦᑎᐊᕐᓗᑎᓪᓗ ᖃᓄᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐃᓱᒪᒋᔭᐅᓗᑎᑦ 
ᐊᑦᑐᐃᓂᕐᒧᑦ ᖃᐅᔨᓴᖅᑕᐅᔪᓂᒃ ᐊᒻᒪᓗ ᐃᓱᒪᓕᐅᕐᓂᕐᒧᑦ 

 � ᐊᐅᓚᓂᐅᔪᑦ ᐱᖅᑯᓯᑦᑎᓐᓂ ᐊᑦᑕᓇᓐᖏᑦᑑᓗᑎᑦ ᐱᔭᕐᓂᓪᓗᑎᓪᓗ, ᓄᓇᖃᖅᑳᖅᓯᒪᔪᑦ ᐊᑲᐃᔪᒦᖁᓪᓗᒋᑦ 
ᐅᓂᒃᑳᕈᓐᓇᑦᑎᐊᖁᓪᓗᒋᑦ ᖃᐅᔨᒪᔭᑐᖃᖏᓐᓂ 

 � ᑲᑎᒪᖃᑎᖃᕐᔫᒥᓗᑎᑦ ᐱᓕᕆᖃᑎᖃᖃᑦᑕᕐᓗᑎᓪᓗ ᒪᑯᓂᖓ ᐱᖅᑯᓯᕆᔭᐅᔪᓂᒃ ᐊᐅᓚᔾᔪᓯᐅᕙᑦᑐᓂᒃ 
ᐱᖃᑕᐅᖁᔭᐅᑐᐊᕋᐃᑉᐸᑕ 



 

8 • ᐊᑦᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᑦ ᑎᒥᐅᔪᒧᑦ ᑲᓇᑕᒥ ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᑦ

ᐊᖏᓂᖅᐹᖑᑎᑦᑎᓗᑎᒃ ᓄᓇᖃᖅᑳᖅᑐᒥᓂᕐᓂᑦ ᓯᕗᒃᑲᖅᑕᐃᓂᖏᓐᓂ 
ᐊᑦᑐᐃᓂᖃᕐᓗᑎᑦ ᖃᐅᔨᓴᖅᑕᐅᔪᓂᒃ
ᑎᒥᐅᔪᑦ ᐊᓯᔾᔨᕈᒪᓂᖃᑦᑎᐊᕐᓗᑎᑦ ᐊᐅᓚᑕᐅᒐᓱᖃᑦᑕᓂᕐᒥᑦ ᐊᐅᓚᑕᐅᓪᓗᑎᑦ ᐊᐅᓚᑦᑎᖔᓕᕐᓗᑎᑦ 
ᓄᓇᖃᖅᑳᖅᓯᒪᔪᓂᒃ. ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᐱᓕᕆᖃᑎᖃᐃᓐᓇᕐᓗᑎᑦ ᑎᒥᐅᔪᑦ ᐃᓚᖏᓐᓂ ᖃᐅᔨᓴᕈᓐᓇᖁᓪᓗᒋᑦ 
ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᓗᑎᑦ ᖃᐅᔨᓴᕐᓂᐅᔪᑦ. ᑕᒪᒃᑯᐊ ᐱᖃᑕᐅᓂᐅᖃᑦᑕᖅᑐᑦ ᐃᑲᔪᖅᑐᐃᓗᑎᑦ 
ᐊᐅᓚᑕᐅᒐᓱᖃᑦᑕᕐᓂᒥᑦ ᐃᑉᐱᒍᓱᑦᑎᐊᓂᖅᓴᐅᖔᕐᓗᑎᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂ ᓇᒻᒥᓂᖅ 
ᐊᐅᓚᒍᒪᓂᖏᓐᓂ, ᐱᖃᓯᐅᑎᓗᒋᑦ ᓇᒻᒥᓂᖅ ᒐᕙᒪᖃᕐᓂᐅᔪᒥᑦ. 

ᐊᑐᕐᓗᒋᑦ ᑕᒪᒃᑯᐊ ᐸᕐᓇᐅᑏᑦ ᑕᐃᒫᒃ ᐊᔾᔨᒌᔾᔫᒥᓗᑎᑦ ᓴᐃᒻᒪᖃᑎᒌᓐᓂᕐᒥᑦ ᐊᒻᒪᓗ ᓯᓚᕐᔪᐊᑉ ᑲᑐᔾᔨᔨᖏᓐᓂ 
ᓇᓗᓇᐃᖅᑕᐅᓯᒪᔪᓂᒃ ᐅᖓᑖᓄᒃᑲᓂᒻᒪᕆᒃ ᐱᓕᕆᐊᕆᔭᕆᐊᓕᖏᓐᓂ ᐱᓕᕆᖃᑦᑕᕐᓗᑎᑦ ᐱᓕᕆᖃᑎᖃᑦᑎᐊᕐᓗᑎᑦ 
ᐊᓯᖏᓐᓂ ᐃᓄᓐᓂᑦ ᐱᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐱᑦᑎᐊᕆᐊᖃᕐᓂᕐᒥᑦ ᐊᖏᕐᕋᑎᓐᓂ. ᑕᒪᓐᓇ ᐱᒻᒪᕆᐅᒻᒪᑦ 
ᐋᖅᑭᔅᓱᐃᓗᑎᑦ ᓄᑖᕐᓂᑦ ᑲᓇᑕᒥ ᑲᓇᑕᒧᑦ, ᒐᕙᒪᒃᑯᓐᓂ ᒐᕙᒪᒃᑯᓐᓂ, ᒐᕙᒪᑐᖃᒃᑯᓂᓪᓗ ᐱᓕᕆᖃᑎᖃᕐᓗᑎᑦ.

ᐱᓕᕆᐊᖏᑦ:

 � ᐊᖏᕐᓂᐊᕐᒪᖔᑕ ᖃᐅᔨᓇᓱᐊᕐᓗᒋᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔩᑦ ᐊᑦᑐᖅᑕᐅᓂᐊᕐᓂᕐᒧᑦ ᐊᒻᒪᓗ ᐊᕕᑦᑐᖅᓯᒪᔪᓄᑦ 
ᖃᐅᔨᓴᕐᓂᐅᒐᔭᖅᑐᒥᑦ

 � ᐃᑲᔪᖅᑐᐃᓗᑎᑦ ᐱᓕᕆᖃᑎᒌᓐᓂᕐᒥᑦ ᓄᓇᖃᖅᑳᖅᑐᓄᑦ ᐊᐅᓚᑕᐅᓗᑎᑦ ᖃᐅᔨᓴᕐᓂᐅᔪᑦ

 � ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔨᓂᒃ ᐱᖃᓯᐅᑎᓗᒋᑦ, ᐊᑦᑐᐃᓂᖃᕐᓂᐅᔪᑦ ᐊᕕᑦᑐᖅᓯᒪᔪᓂᓪᓗ 
ᖃᐅᔨᓴᖅᑕᐅᓂᖏᓐᓂ, ᖃᐅᔨᓴᖅᑕᐅᒌᖅᑐᓪᓗ ᓄᓇᖃᖅᑳᖅᑐᓄᑦ, ᑕᒪᒃᑯᐊᓗ ᒪᓕᑦᑎᐊᕋᓗᐊᕐᒪᖔᑕ 
ᒐᕙᒪᑐᖃᒃᑯᓐᓂ ᐃᓱᒪᓕᐅᕐᓂᐊᖅᑎᓪᓗᒋᑦ

 � ᐱᓕᕆᓇᓱᐊᕐᓗᑎᑦ ᓄᓇᖃᖅᑳᖅᑐᒥᓃᑦ ᐱᔪᒪᔭᖏᓐᓂ ᐱᓇᓱᐊᕐᓗᑎᑦ, ᐱᔪᒪᔭᖅᓱᕐᓗᑎᓪᓗ, ᐃᓱᒪᒋᔭᐅᒋᐊᖃᖅᑐᑎᓪᓗ 
ᐃᓗᓕᖏᑦ ᐸᕐᓇᐅᑎᓃᑦᑐᓂᒃ ᐊᑐᐃᓐᓇᐅᑎᑕᐅᓂᖏᓐᓂᓪᓗ ᑎᒥᐅᔪᓄᑦ ᐊᐅᓚᑕᐅᔪᓂᒃ ᖃᐅᔨᓴᕐᓂᕐᒥᑦ 
ᕿᒥᕐᕈᔭᐅᓂᖏᓐᓂᓪᓗ ᐸᕐᓇᑦᑏᑦ

 � ᐱᕕᖃᖅᑎᑕᐅᓗᑎᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᑦ ᑐᓴᖅᑎᑦᑎᒍᓐᓇᕐᓗᑎᑦ ᒐᕙᒪᑐᖃᒃᑯᓐᓄ ᐃᓱᒪᓕᐅᕐᓂᐊᖅᑎᓪᓗᒋᑦ 
ᑎᑎᕋᖅᑎᓪᓗᒋᓪᓗ 

 � ᐱᖃᑕᐅᑎᑦᑎᑦᑎᐊᕐᓗᑎᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᔨᖏᓐᓂ ᑭᖑᓂᖓᓂ ᐃᓱᒪᓕᐅᕇᖅᓯᒪᑎᓪᓗᒋᑦ ᐊᑦᑐᖅᑕᐅᓂᕐᒧᑦ 
ᖃᐅᓴᕐᓂᕐᒨᖓᔪᓂᒃ

ᐃᓕᓐᓂᐊᑎᑦᑎᑲᓐᓂᕐᓂᖅ, ᐅᔾᔨᕈᓱᖅᐹᓪᓕᑎᑦᑎᓂᖅ ᐃᓚᓕᐅᔾᔨᓂᕐᓗ
ᑎᒥᐅᔪᑦ ᐱᕙᓪᓕᐊᒍᓐᓇᕐᓗᑎᑦ ᐊᐅᓚᑦᑎᓗᑎᓪᓗ ᐃᖅᑲᓇᐃᔭᕐᕕᓐᓂᑦ ᒪᓕᒃᑲᔭᖅᑐᓂᒃ ᐊᔾᔨᒌᓐᖏᑦᑐᕈᓘᔭᓐᓂᑦ 
ᐃᓄᓐᓂᑦ ᐃᓚᒋᔭᐅᔪᓂᒃ ᑲᓇᑕᒥ. ᐃᓚᒋᖃᓯᐅᑎᒻᒪᒋᑦ ᐱᓕᕆᓂᐊᕐᓗᓂ, ᐊᖏᓂᖅᓴᓂᑦ ᑕᑯᓐᓇᓂᖅᓴᐅᓗᑎᓪᓗ 
ᓄᓇᖃᖅᑳᖅᓯᒪᔪᓂᒃ ᐃᒻᒥᓂᑐᐊᖅ ᑕᑯᓐᓇᖏᓪᓗᑎᑦ ᑎᒥᐅᓂᖏᓐᓂ, ᑭᓯᐊᓕ ᐃᓚᒋᔭᐅᓂᖏᓐᓂ ᐃᑲᔪᖅᑐᖅᑕᐅᓂᖏᓐᓂᓪᓗ 
ᐃᖅᑲᓇᐃᔭᖅᑎᐅᑎᓪᓗᒋᑦ. ᑕᒪᓐᓇ ᑐᑭᓕ ᐸᕐᓇᐅᑎᓕᐅᕐᓗᑎᑦ ᐊᐳᖅᑕᕈᑕᐅᕙᑦᑐᑦ ᐲᔭᕐᓗᒋᑦ ᓄᓇᖃᖅᑳᖅᑐᒥᓃᑦ 
ᕿᓂᖃᑦᑕᑎᓪᓗᒋᑦ, ᑎᒍᓯᖃᑦᑕᕐᓗᑎᑦ ᐃᖅᑲᓇᐃᔭᖅᑎᖏᓐᓂᓪᓗ ᐱᓯᒪᑦᑏᓐᓇᕐᓗᑎᑦ ᑎᒥᐅᓪᓗᑎᑦ. ᑐᑭᖃᕐᒥᔪᖅ 
ᖃᐅᔨᓴᖃᑦᑕᕐᓗᑎᑦ ᒪᓂᒪᔾᔪᑎᔅᓴᓂᒃ ᐃᖅᑲᓇᐃᔭᖅᑎᑖᖅᑐᕋᓱᐊᖅᑎᓪᓗᒋᑦ ᐃᖅᑲᓇᐃᔮᕆᔪᒪᔭᒥᓂᒃ ᐱᓇᓱᐊᖅᑎᓪᓗᒋᑦ 
− ᐃᓅᓯᖏᓐᓂᓪᓗ ᑎᒥᐅᔫᑉ ᐱᓕᕆᐊᔅᓴᖏᓐᓂ ᒪᑭᑎᑦᑎᖃᑦᑕᕐᓗᑎᑦ ᐊᔾᔨᐅᖏᑦᑐᓂᒃ ᐃᖅᑲᓇᐃᔭᕐᕕᓐᓂᑦ 
ᑐᓐᖓᓇᖅᑎᑦᑎᓗᑎᒃ ᐃᑲᔪᖅᑐᐃᖃᑦᑕᕐᓗᑎᓪᓗ ᐃᖅᑲᓇᐃᔭᖅᑎᓕᒫᑦᑎᐊᕐᓂᑦ.

ᐊᓯᖏᓐᓂ ᓴᓂᕐᕙᐃᑦᑎᐊᕐᓗᑎᑦ ᐃᑲᔪᖅᑐᐃᔾᔪᑎᓂᒃ, ᐃᑉᐱᒍᓱᑦᑎᐊᕐᓂᕐᒥᑦ ᐃᓚᓕᐅᔾᔨᓂᕐᒥᓪᓗ ᐃᖅᑲᓇᐃᔭᕐᕕᓐᓂᑦ 
ᐱᐅᓯᕚᓪᓕᑲᓐᓂᖁᓪᓗᒋᑦ ᐱᖅᑯᓯᖏᓐᓂ ᐊᑐᕈᓐᓇᖅᑐᓂᒃ ᑲᒪᒋᔭᐅᓗᑎᓪᓗ ᑕᒪᒃᑯᐊ ᐃᓚᐃᓐᓈᖅᑏᑦ 
ᐅᕕᓂᖃᑎᒋᓐᖏᑕᒥᓂᒃ, ᑕᑉᐲᖃᑦᑕᖅᑐᓂᒃ ᐊᒻᒫᓘᓐᓃᑦ ᑕᐃᒪᐃᓪᓗᐊᑎᑦᑎᖏᑦᑐᓂᒃ ᑎᐅᒥᔫᑉ ᐃᓗᐊᓂ. 
ᑕᒪᓐᓇ ᐃᓕᓐᓂᐊᑎᑦᑎᑲᓐᓂᖃᑦᑕᕐᓂᐅᔪᓂᑦ ᐃᓂᖅᓴᐅᓗᑎᑦ. ᐃᓚᐅᓕᐅᔾᔨᒻᒥᔪᖅ ᖃᐅᔨᓴᖃᑦᑕᕐᓗᑎᑦ 
ᐃᖅᑲᓇᐃᔭᕐᕕᑦᑎᐊᕙᐅᖁᓗᒋᑦ ᐃᖅᑲᓇᐃᔭᖅᑎᓄᑦ ᐊᔾᔨᐅᓐᖏᑦᑐᓄᑦ ᓄᓇᖃᖅᑳᖅᓯᒪᔫᑉ ᐱᖅᑯᓯᖏᓐᓂ 
ᐊᑐᖃᑦᑕᖅᑕᖏᓐᓂ, ᐅᖃᐅᓯᖏᓐᓂ, ᓴᓇᓐᖑᐊᕐᓂᕐᒥᑦ, ᐊᔪᕐᓇᓐᖏᒐᐃᑉᐸᓪᓗ, ᓄᓇᒦᖃᑦᑕᖅᓯᒪᓂᖏᓐᓂ.

ᐱᓕᕆᐊᖏᑦ:

 � ᐊᑐᓕᖅᑎᑦᑎᓗᑎᑦ ᑎᒥᔪᑦ ᐃᖅᑲᓇᐃᔮᕐᓂᑦ ᑕᐃᒪᐃᓪᓗᐊᑎᑦᑎᓂᕐᒥᑦ, ᐊᔾᔨᐅᖏᑦᑐᓂᒃ ᐃᓚᓕᐅᔾᔨᓂᕐᒥᓪᓗ 
ᐱᒋᐊᕈᑎᓂᒃ ᐸᕐᓇᐅᑎᓕᐅᕐᓗᑎᑦ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᐃᖅᑲᓇᔭᐃᖅᑎᓂᒃ

 � ᐊᑐᓕᖅᑎᑕᐃᓐᓇᕆᓗᒋᑦ ᐸᕐᓇᐅᑏᑦ ᑎᑎᕋᖅᓯᒪᔪᑦ ᐊᒥᓱᑦ ᓂᐲᑦ ᐊᑕᐅᓯᕐᒥᑦ ᐃᓱᒪᓖᑦ: ᐊᖅᑯᑕᐅᔪᖅ 
ᓴᐃᒻᒪᖃᑎᒌᓐᓂᕐᒧᑦ ᐅᓂᒃᑳᑦ—ᑐᕌᖓᔪᖅ ᑲᒪᒋᔭᐅᖁᓪᓗᒋᑦ ᐊᔅᓱᕉᑕᐅᕙᑦᑐᑦ ᐊᐳᖅᑕᕈᑕᐅᕙᑦᑎᓪᓗ 
ᓄᓇᖃᖅᑳᖅᓯᒪᔪᓄᑦ ᑭᒃᑯᑐᐃᓐᓇᕐᓂᑦ ᐸᕐᓇᐅᑎᓂᒃ-ᐋᖅᑭᓗᑎᓪᓗ ᑎᒥᐅᔪᓂᒃ ᓄᓇᖃᖅᑳᖅᓯᒪᔪᓄᑦ 
ᐃᖅᑲᓇᐃᔮᕆᔭᐅᔪᓇᖅᑐᓂᒃ ᐊᐅᓚᑦᑎᒍᓐᓇᓂᕐᒧᑦ ᐃᑲᔪᖅᑐᖅᑕᐅᓗᑎᑦ ᐱᓕᕆᐊᖏᓐᓂ 

 � ᒪᓕᑦᑎᐊᕐᓗᑎᑦ ᓱᓕᔪᓂᒃ ᓴᐃᒻᒪᖃᑎᒌᓐᓂᒧᓪᓗ ᑭᓪᓕᓯᓂᐊᖅᑏᑦ ᐱᒋᐊᖁᔨᕗᑦ 57, ᐃᓕᓐᓂᐊᑎᑦᑎᓗᑎᒃ ᑎᒥᐅᔪᑦ 
ᐃᖅᑲᓇᔭᐃᖅᑎᓕᒫᖏᓐᓂ, ᐊᖏᔪᖅᑲᐅᑎᓂᓪᓗ, ᖁᕝᕙᓯᑦᑐᐃᓪᓗ ᐅᔾᔨᕈᓱᑦᑎᑲᓐᓂᕐᓗᒋᑦ ᓄᓇᖃᖅᑳᖅᓯᒪᔪᓂᒃ, 
ᐱᓕᕆᖃᑎᖃᖃᑦᑕᕐᓂᖏᓐᓂ ᑲᓇᑕᒥ, ᖃᐅᔨᒪᓂᖏᓐᓂᓪᓗ ᐱᖅᑯᓯᖏᓐᓂᓪᓗ. ᐃᓕᓐᓂᐊᑲᐃᓐᓇᖅᑎᑕᐅᖃᑦᑕᕐᓗᒋᑦ 
ᒪᑯᓂᖓ, ᐊᔪᕐᓇᓐᖏᓐᓂᓕᒫᖓᓐᓂ, ᓴᓇᔭᐅᓯᒪᑦᑎᐊᖅᑐᓂᑦ ᑕᐃᒃᑯᓄᖓ ᑐᕌᖓᔪᓂᒃ ᐱᓕᕆᐊᕆᔭᒋᐊᓕᓐᓂ 
ᓇᓗᓇᐃᔭᖅᓯᒪᔪᓂᒃ ᐃᓄᖏᓐᓄᑦ

 � ᓴᖅᑭᔮᖅᑎᑲᓐᓂᕐᓗᒋᑦ ᓄᓇᖃᖅᑳᖅᓯᒪᔪᑦ ᐱᖅᑯᓯᖏᑦ ᐅᖃᐅᓯᖏᓪᓗ, ᐃᑲᔪᖅᑐᕐᓗᒋᓪᓗ ᓇᒻᒥᓂᖁᑎᖃᖅᑐᑦ 
ᓄᓇᖃᖅᑳᖅᓯᒪᔪᑦ ᑎᒥᐅᔪᓂᒃ, ᒪᑯᓂᖓᓗ ᑲᑎᒪᓂᐅᔪᓂᒃ, ᖄᖐᓐᓇᐃᓐᖏᑐᐊᕋᓗᐊᖅᑲᑕ, ᑲᓇᑕᐅᑉ ᒐᕙᒪᒃᑯᖏᑦ 
ᑐᕌᒐᖏᑦ ᓂᐅᕕᕐᓂᕐᒧᑦ ᓄᓇᖃᖅᑳᖅᓯᒪᔪᓂᒃ ᓇᒻᒥᓂᖁᑎᓕᓐᓄᑦ, ᐊᒻᒪᓗ ᑐᓴᐅᒪᖃᑦᑕᐅᑎᑦᑎᐊᖃᑦᑕᕐᓗᑎᑦ 
ᑐᓴᖅᑕᐅᖃᑦᑕᕐᓗᑎᑦ ᓄᓇᖃᖅᑳᖅᓯᒪᔪᑦ ᓂᐱᖏᑦ

https://www.canada.ca/en/government/publicservice/wellness-inclusion-diversity-public-service/diversity-inclusion-public-service/knowledge-circle/many-voices.html
https://www.canada.ca/en/government/publicservice/wellness-inclusion-diversity-public-service/diversity-inclusion-public-service/knowledge-circle/many-voices.html
https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf

ᐊᑐᓕᖅᑎᑦᑎᓂᖅ
ᐸᕐᓇᑦᑏᑦ ᐃᖅᑲᓇᐃᔭᖅᑏᑦ ᑎᒥᐅᔪᓂᒃ ᐋᖅᑭᓱᖅᑕᐅᓗᑎᑦ ᕿᓚᒥᒧᑦ, ᐊᑯᓐᓇᕿᔪᓄᑦ, ᐊᑯᓂᐅᔪᓄᓪᓗ ᐱᒋᐊᕈᑎᔅᓴᓄᑦ 
ᐸᕐᓇᐅᑎᓂᒃ ᐊᑐᐊᕈᑎᐅᒐᔭᖅᑐᑦ ᐃᖅᑲᓇᔭᐃᖅᑎᓄᑦ ᐊᖏᔪᖅᑳᓄᓪᓗ ᐊᑐᓕᖅᑎᑦᑎᓂᖏᓐᓂ. ᐱᒋᐊᕈᑎᔅᓴᖏᑦᑕ 
ᐸᕐᓇᐅᑎᖏᑦ ᐃᓱᒪᒋᔭᐅᒐᔭᖅᑐᑦ ᐊᕕᑦᑐᖅᓯᒪᔪᓂᒃ ᐊᑐᖅᐸᑦᑕᖏᓐᓂ ᐊᑐᖅᓯᒪᔭᖏᓐᓂᓪᓗ, ᐊᒻᒪᓗ ᐊᔾᔨᐅᖏᑦᑐᓂᒃ 
ᐱᔭᕆᐊᖃᖅᑕᖏᓐᓂ ᑎᒥᐅᔫᑉ ᐊᕕᑦᑐᖅᓯᒪᔫᓪᓗ.

ᐱᔭᕇᖅᓯᒪᓂᖏᑦ
ᐃᓚᒋᖃᓯᐅᑎᒻᒪᒍ ᑲᔪᓯᑦᑎᐊᕈᒪᔭᑦᑎᓐᓂ ᐱᓕᕆᐊᑦᑎᓐᓂ, ᑎᒥᐅᔪᑦ ᐱᐅᓂᖅᐹᓐᓂᒃ ᐋᖅᑭᔅᓱᐃᓇᓱᐊᕐᓂᐊᖅᑐᑦ 
ᐊᖏᓂᖅᐹᓂᓪᓗ ᐱᓕᕆᔪᓐᓇᑦᑎᐊᕐᓗᑎᑦ. ᑕᒪᒃᑯᐊᓗ ᐆᑦᑐᕋᖅᑕᐅᓗᑎᑦ ᑲᓄᑎᒋ ᑲᔪᓯᑦᑎᐊᕐᒪᖓᑕ ᐊᕐᕌᒍᑕᒪᕐᓗ 
ᐱᕙᓪᓕᐊᔪᑦ ᐅᓂᒃᑳᓕᐊᕆᔭᐅᖃᑦᑕᕐᓗᑎᑦ, ᐱᒋᐊᕐᓗᒍ 2024-25 ᐊᕐᕌᒍᖓᓐᓂ.

ᐊᔾᔨᖑᐊᑦ

ᐊᒃᑐᐃᓂᕐᒧᑦ ᖃᐅᔨᓴᖅᑐᓕᕆᔨᒃᑯᑦ ᑎᒥᖓ ᑲᓇᑕᒥ ᓴᓇᖃᑎᖃᖅᑐᖅ ᓄᓇᖅᑲᖅᑳᖅᓯᒪᔪᓂᒃ-ᓇᖕᒥᓂᖁᑎᒋᔭᐅᔪᑦ ᑲᒻᐸᓂ ᓴᕿᑦᑎᓪᓗᑎᒃ 

ᖃᕆᓴᐅᔭᒃᑯᑦ ᑎᑎᕋᐅᔭᖅᓯᒪᔪᑦ ᓴᐃᒪᖃᑎᒌᖕᓂᕐᒧᑦ ᐱᓕᕆᐊᖑᓂᐊᖅᑐᓂᒃ. ᐅᑯᐊ ᓂᕐᔪᙱᓂᒃ-ᒪᓕᒃᑐᑦ ᓴᕿᑎᑦᑎᓯᒪᔪᑦ ᐆᒪᔪᑦ 

ᐊᖏᔪᒥᒃ ᐊᑑᑎᖃᖅᑐᑦ ᓄᓇᖅᑲᖅᑳᖅᓯᒪᔪᓄᑦ ᑕᒪᐃᓐᓂ ᑲᓇᑕᒥ ᑭᒡᒐᖅᑐᖅᖢᑎᒃᓗ ᓄᓇᒥᖕᓂᒃ, ᓯᓚᒥᖕᓂᒃ, ᐊᒻᒪᓗ ᐃᒪᕐᒥᒃ. 

ᐱᔨᑦᑎᕋᖅᑐᑦ ᐃᖃᐃᑎᑦᑎᓪᓗᑎᒃ ᐅᕙᑦᑎᓐᓂᒃ ᓇᔪᖅᕕᐅᔪᑦ ᓴᐳᒻᒥᔭᕆᐊᖃᖅᑕᕗᑦ ᑕᐃᒪᓗ ᓴᓇᔭᒃᓴᑦᑎᓐᓂᒃ ᐱᓕᕆᐊᖃᖅᑎᓪᓗᑕ. 

ᑕᖅᓴᖓ ᑭᒡᒐᖅᑐᖅᑐᖅ ᐊᔾᔨᒌᓐᖏᑑᑕᐅᖕᒪᑕ ᐃᓄᐃᑦ ᑕᒪᐃᓐᓂ ᑲᓇᑕᒥ ᐊᒻᒪᓗ ᐃᓚᖃᖅᑐᖅ ᑲᔪᕐᒥᒃ, ᑭᒡᒐᖅᑐᐃᔪᖅ ᐃᓚᖓᓂᒃ ᐃᑯᒪ, 

ᑖᓐᓇ ᖄᖓ ᐊᒪᕈᖑᐊᖅ ᐊᖕᒪᓗᖅᑐᒦᑦᑐᖅ ᓴᓇᓯᒪᔪᒥ. ᐅᑯᐊ ᐊᒥᓱᑦ ᓂᕐᔪᑎᑦ ᖃᓄᕆᑦᑐᑐᐃᓐᓇᓂ ᓇᔪᖅᕕᓕᑦ, ᐊᒪᕈᖅ ᐃᖃᐃᑎᑦᑎᔪᖅ 

ᐅᕙᑦᑎᓐᓂ ᑲᑐᔾᔨᓲᖑᒐᑦᑕ ᐊᑐᓕᖅᑕᐅᑎᑦᑎᓂᐊᕐᓗᑕ ᓴᐃᒪᖃᑎᒌᖕᓂᕐᒧᑦ ᑕᒪᐃᓐᓂ ᓴᓇᕕᒋᔭᓕᒫᑦᑎᓐᓂ ᑲᓇᑕᒥ, ᑕᐃᒪᓗ 

ᐊᖕᒪᓗᖅᓯᓯᒪᓂᖓ ᐱᓯᒪᓂᖃᖅᑐᖅ ᑲᑎᖓᑦᑎᐊᕐᓂᑦᑎᓐᓂᒃ ᐊᒻᒪᓗ ᐊᑕᔪᐃᓐᓇᐅᓂᑦᑎᓐᓂᒃ ᐅᕙᑦᑎᓐᓄᑦ ᑕᒪᐃᓐᓄᑦ ᐃᓅᓯᕐᒧᑦ. 

10 • ᐊᑦᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᑦ ᑎᒥᐅᔪᒧᑦ ᑲᓇᑕᒥ ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᑦ



 

11 • ᐊᑦᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᑦ ᑎᒥᐅᔪᒧᑦ ᑲᓇᑕᒥ ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᑦ



 

12 • ᐊᑦᑐᐃᓂᖃᕐᓂᖏᓐᓂ ᖃᐅᔨᓴᖅᑕᐅᔪᑦ ᑎᒥᐅᔪᒧᑦ ᑲᓇᑕᒥ ᓴᐃᒻᒪᖃᑎᒌᑉᐸᓪᓕᐊᓂᕐᒧᑦ ᐸᕐᓇᐅᑎᑦ

